
                                                         PROCESVERBAL   

I mbajtur me rastin e mbledhjes së 10 (dhjetë) të rregullt për vitin 2026,të Kuvendit të 

Komunës së Suharekës. 

 

Vendi:   Suharekë 

Zyra:   Salla e Kuvendit të Komunës 

Data:   25.09.2026 

Ora:                   10:00 

 

Prezentë në takim: 

Znj. Sanie Kuçi 

Rexhepaj 

Z. Flamur Bytyçi 

Znj. Doruntina Zenelaj 

Z. Urim Suka 

Z. Astrit Salihu 

Z. Nexhat Ramadani 

Znj. Vlorë Kryeziu 

Znj. Dafina Kolgeci 

Z. Bexhet Kuçi 

Znj.Albulena Kokollari 

Z. Edon Sadikaj 

Z. Aziz Bytyçi 

Znj. Mimoza Bajraktari 

 

 

 

 

 

 

Z. Enver Shabani 

Znj. Besa Kuçi 

Z. Syl Zenelaj  

Z. Ilir Voci 

Z. Dardan Berisha 

Z. Labinot Halitjaha 

Znj. Merita Basha 

Z. Demokrat Vataj 

Znj.Afërdita Morina 

Znj. Antigona Zyba 

Z. Liridon Fandaj 

Z. Qëndrim Elshani 

Znj. Laureta Tafaj 

Znj. Jehona Rrafshi 

Lumi 

 

                                                                        

 

Të pranishëm tjerë: 

Kryetari  i Komunës 

Media dhe qytetarë 

 OSCE, LMT, KDI 

Znj.Habibe Bytyqi 

    

 

KUVENDI I KOMUNËS–SUHAREKË 

SKUPŠTINA OPSTINE -  SUVA REKA 

MUNICIPALITY OF SUHAREKA 

Takimin e kryesoi Kryesuesi i Kuvendit z.Bexhet Kuçi,i cili i njoftoi me rendin e ditës. 

  
                                                                 REND DITE 
 
1. Miratimi i procesverbalit nga mbledhja e kaluar; 

2. Shqyrtimi i projekt-vendimit për miratimin e të hyrave e të dalurave të Buxhetit të 

Komunës së Suharekës për vitin 2027; 

3. Shqyrtimi i projekt-vendimit për formimin e komisionit për zbatimin e procedurave dhe 

vlerësimin e ofertave për dhënie në shfrytëzim afatgjatë të pronës së paluajtshme të 

Komunës; 

4. Shqyrtimi i projekt-vendimit për formimin e komisionit për zbatimin e procedurave dhe 

vlerësimin e ofertave për dhënie në shfrytëzim afatshkurtër të pronës së paluajtshme të 

Komunës; 

5. Shqyrtimi i projekt-vendimit për caktimin e lokacionit për AUV-in; 

6. Raporti për mbikqyrjen dhe monitorimin e kontratave për pronat publike për periudhën 

janar-qershor 2026; 

7. Pyetje dhe përgjigje; 

 
Kryesuesi - kemi dhe një pikë shtesë për rend dite e cila është: Rishqyrtimi i vendimit për hapjen e 
shqyrtimit publik për Planin Rregullues të Hollësishëm për zonën ekonomike në Duhël.Është kthyer 
nga ministria ky vendim për korigjim vetëm te neni 2.2.Ia kaloj fjalën Zyrtarit Ligjor. 
Avni Bytyqi - siç e potencoi Kryesuesi,ne mbledhjen e kaluar kemi marrë vendimin për hapjen e 
shqyrtimit publik për planin rregullues të hollësishëm për zonën ekonomike në Duhël mirëpo MAPL e 
ka kthyer në rishqyrtim për të vetmen arsye që në kuadër të nenit 2 paragrafit 2.2 të shtohet ashtu siç ka 
kërkuar ministria dhe meqenëse ne një gjë të tillë e kemi paraparë edhe në kuadër të udhëzimit të këtij 
vendimi.Realisht udhëzimi administrativ për pjesëmarrje publike në shqyrtimet publike decidivisht e 
jep kompetencë që autoriteti përgjegjës i planifikimit hapësinor pas marrjes së vendimit nga ky kuvend 
të bëjë njoftimet publike për shqyrtime publike mirëpo ministria ka kërkuar me i përmend të gjitha 
aty.Drejtori është konsultuar paraprakisht se çka po kërkojnë dhe ata e kanë dërguar çka janë duke kërku 
dhe ne e kemi fut në kuadër të këtij projekt-vendimi. 
Urim Suka - kërkoj sqarime më në detaje se si ka qenë dhe çka ka ndodh. 
Avni Bytyqi - neni 8 i udhëzimit administrativ që ne e kemi potencu në projekt-vendimin e atëhershëm 
dhe që është miratu nga ky kuvend ka qenë: autoriteti i planifikimit hapësinor bën njoftimin për 
shqyrtimin publik të projekt-dokumentit për planifikimin hapësinor së paku tri gazeta të përditshme në 
faqen e internetit të ministrisë përkatëse,komunës si dhe në media televizive publike dhe lokale pas 
marrjes së vendimit për organizimin e shqyrtimit publik.Pra kjo është kompetencë ekskluzivisht e 
DUPM pas marrjes së vendimit nga ky kuvend dhe konfirmimit të ligjshmërisë nga ministria mirëpo 
ministria një gjë të tillë nuk e ka pranuar. Tash DUMP ka propozuar organizimin e shqyrtimit publik të 
projekt-dokumentit nga pika 1 e nenit 1 të këtij vendimi do ta bëj autoriteti përgjegjës i planifikimit dhe 
menaxhimi hapësinor(DUPM) përmes njoftimeve dhe shkresave  elektronike konform nenit 8 të 
udhëzimit administrativ të MAPL nr/05/2014.Zyrtari ligjor tutje jep sqarime dhe thotë që ne kemi 
vepruar ashtu siq kanë kërkuar ata. 
Besa Kuçi - propozoj edhe një pikë shtesë në rend dite.Një deklaratë institucionale e kuvendit komunal 
të Suharekës për vendimin që është marrë në Hagë. 
Kryesuesi - ishte edhe kërkesë prej PDK-së dhe ne e kemi diskutu edhe me Kryetarin dhe do ta 
thërrasim një seancë të jashtëzakonshme vetëm për këtë temë. 
Kryesuesi - e hedhë në votim pikën shtesë. 
                                                                                                                             Unanimisht Miratohet 

 
Urim Suka - mbledhjen e kaluar unë e kam kërkuar një raport nga DKA por raporti na ka ardhë dje 
mbasdite.Kërkesa ime ka qenë që ne me debatu ashtu siq e kemi në plan të punës së kuvendit por  nuk 
e kemi në rend dite.Mund ta lëmë edhe muajin tjetër si pikë në rend dite për diskutim por nëse ajo nuk 
ndodh bën edhe sot me fut si pikë në rend dite dhe e diskujtojmë.  

Kryesuesi - e di që raporti është kërkuar disa herë por do ta sjell muajin tjetër si pikë në rend dite për 
diskutim.E hedhë në votim rendin e ditës me pikën shtesë. 
                                                                                                       Unanimisht Miratohet rendi i ditës 
 
Pika 1. Miratimi i procesverbalit nga mbledhja e kaluar; 

 
Kryesuesi -e hedh në votim pikën 1. 
 
                                                                                                               Unanimisht Miratohet pika 1. 

 

Pika 2. Shqyrtimi i projekt-vendimit për miratimin e të hyrave e të dalurave të Buxhetit të 

Komunës së Suharekës për vitin 2027; 

 
Kryesuesi - e elaboron pikën dhe hap debatin. 
Laureta Tafaj - ne sot po votojmë për një pikë më të rëndësishme të kuvendit komunal dhe për të 
votuar këtë pikë unë personalisht kam kërkuar nga ekzekutivi të më jepen procesverbalet e dëgjimeve 
publike.Nuk kam marrë përgjigje pozitive dhe nuk i kam pa.Te ato procesverbale kam pas me bo një 
krahasim nëse të paktën 80% të kërkesave të qytetarëve janë involvuar në buxhetin e komunës.Edhe 
pse nuk i kam marrë zyrtarisht nga ju,ne jemi pjesë të këtij qyteti dhe i dimë pothuajse të gjitha kërkesat 
e qytetarëve dhe aq sa kemi mujt me pa është që as 20% të të gjithë qytetit dhe gjithë fshatrave nuk janë 
involvu në këtë buxhet.Andaj vota jonë është kundër këtij buxheti sepse nuk është ndarë në mënyrë të 
barabartë dhe të drejtë për të gjithë vendbanimet dhe të gjithë qytetarët.Nganjëherë mendoj që kryetari 
po harron që është Kryetar,po mendon që është asambleist.Asambleist do të thotë një shërbyes i lagjes,i 
fshatit,i qytetit ku i merr të gjitha ankesat,kërkesat e qytetarëve dhe bashkë me kolegë i adreson te 
Kryetari,bëjnë një plan të punës dhe punojnë bashkë.Kjo te ne nuk po ndodh sepse Kryetari është 
vazhdimisht në teren e asnjëherë në vendin e vet në zyrën e tij që ne me i adresu kërkesat e 
qytetarëve.Për atë ne i kemi marrë votata që me i adresu ato kërkesa e jo Kryetari veq ku don vet me 
dërgu plane,projekte nëpër vende të ndryshme.Andaj ju lus që kjo praktikë të ndalet dhe të punojmë 
sëbashku pavarësisht partisë politike. 
Besa Kuçi - Ky buxhet është buxhet elektoral dhe jo zhvillimor.Ndarja e mjeteve është fokusuar në 
asfalt dhe projekte kozmetike dhe afatshkurtra duke anashkaluar investime që gjenerojnë vende pune 
dhe zhvillim ekonomikë afatgjatë.Diskriminimin e fshatrave dhe lagjeve,investimet kapitale nuk janë 
ndarë në mënyrë të barabartë.Lagjet dhe fshatrat që nuk mbështesin partinë në pushtet janë lënë jasht 
listës së investimeve.Buxhetimi i arsimit dhe shëndetësisë,buxheti për riparimin e 
shkollave,digjitalizimin e klasave dhe furnizim me barna esenciale në QKMF është minimal dhe fyes 
për nevojat e qytetarëve tonë.Mungesë për mbështetje për gratë dhe rininë.Nuk ka fonde specifike apo 
grande të mjaftueshme.Dëgjimet publike janë bërë me qytetarë por kanë qenë vetëm formale.Kërkesat 
reale të banorëve nuk janë pasqyruar në këtë dokument.Te tabela 4.2 te projektet kapitale ku një ndër 
rrugët që kanë me u shtru apo riparu është ndërtimi i rrugëve lokale seg. Nebih Hodo Kuçi.Me sa e di 
në atë pjesë para dy vitesh veq është shtru asfalt.Nuk e di në bazë të kërkesave të kujt vazhdoni me 
investu në  atë pjesë.Nëse doni me investu,komplet lagjja Sllogja ka nevojë për rikonstruktim të 
infrastrukturës nëntokësore.Duhet të riparohet rrjeti i kanalizimit sepse e dini edhe sa herë në asamble 
dhe publikisht kemi reagu në lidhje me prishjet që janë bë pas shtrimit të atyre dy pjesëve.Ju kisha lut 
që në të ardhmen të bëhen investime të mirëfillta e jo sa për sy e faqe sepse është e treta herë që 
Hidroregjioni intervenon në atë pjesë dhe dihet që pjesa e asfaltit është pre dhe është lënë në atë 
gjendje.Aty ka nevojë edhe për park për fëmijë.Ky buxhet nuk i shërben qytetarit por vetëm interesave  
të ngushta dhe vota ime është kundër këtij projekt-vendimi. 
Urim Suka - unë prap e kam shqetësimin se pse nuk doli Kryetari apo drejtori me prezantu pikën.Ju po 
hezitoni me prezantu vendimin që ju vet e sillni.Ndoshta po ju vjen keq se po e dini vet çka keni 

planifiku por është mire ta bëni prtaktikë që çdo pike që e sillni me dale dhe me prezantu e pastaj me 

hap debatin.Ne sot po flasim e analizojmë për buxhetin e vitit 2027 .Unë këtu jam në vitin e pestë si 
asambleist e deri më tani kemi fol e analizu disa vite radhazi buxhetet për secilin vit por nuk e di a po 
kuptoni një gjë.A jeni edhe ju në teren siç jam unë?A i shihni problemet që kanë qytetarët edhe ju siç i 

shoh unë?A ju paraqesin kërkesa edhe juve siç i paraqesin tek unë?Edhe pas gjithë këtyre viteve të 
qeverisjes tuaj ne vijmë këtu dhe flasim për mungesë të ujit në shumë fshatra të komunës tonë, 

probleme me kanalizim në secilin fshat,mungesë trotuaresh,problem me ndriçim publik,probleme me 
cilësinë e punimeve gati në secilin projekt,shkelje ligjore gati në secilin projekt.Përballemi me 
mungesën e gjërave elementare.Në Bllacë tek lagjja “Zekolli” ende kanalizimi del në rrugën kryesore 
dhe ka disa vite që kjo gjendje vazhdon.Ata dhe një pjesë e tjetër e fshatit nuk kanë as ujë.Probleme të 
tilla me kanalizim e munngesë të ujit ka edhe në Sllapuzhan,Peqan.Duhël,Javor,e shumë fshatra tjerë.Ka 
10 vite që je Kryetar dhe ende nuk je në gjendje me rregullu problemin e kanalizimit dhe ujit. 
Çfarë planifikimi është ky?Çfarë menaxhimi është ky?Çfarë përgjegjësie është kjo?Çfarë duhet të 
bëjmë ne?A duhet të heshtim dhe të qojmë dorën ta miratojmë këtë buxhet kështu siç është?pa debat,pa 
analizë,pa një adresim të këtyre problemeve që janë elementare për qytetarët.Të vazhdojmë ti lëmë pa 
ujë e pa kanalizim?Normalisht që jo.Hajde flasim bashkë,zgjidhja është e thjeshtë.Ti identifikojmë 
problemet elementare që janë jetike për njerëzit me të cilat qytetarët përballen çdo ditë.Hajde të bëjmë 
një plan kornizë tre vjeqare që i adreson të gjitha këto problem.Hajde flasim për problemet elementare 
në shëndetësi.Çka ndodhi me punëtorët e karitasit ?Pse s’kemi drejtor në QKMF gati 2 vite?Hajde 
flasim për mungesën e barnavedhe gjërave elementare nëpër qendra shëndetësore.Hajde flasim për 
arsim.Ku është planifikimi për ndërtimin e shkollës 7 Marsi?Hajde flasim për shkollat që vazhdojnë të 
udhëhiqen me ushtrues detyre.Hajde flasim për shkollat që udhëhiqen nga kryetarët e nëndegëve të 
AAK-së në kundërshtim me ligjin.Të flasim për aktivitete që DKA ka organizuar nëpër shkolla.Hajde 
flasim për bujqësi.Ende nuk e mora një përgjigje a është ligjore apo jo marrëveshja për trajtimin e qenve 
endacak.Ku mbeten paratë e subvencionimit të qumështit për vitin 2025?Të flasim a i adreson ky buxhet 
nevojat e bujqëve të komunës tone.Hajde flasim për kulture.A e dini çka ka ndodh me subvencionet e 
kultures?A e dini ku kanë shku mjetet?A janë kry ato projekte për çka janë marrë mjetet?Hajde e 
formojmë një komision e shikojmë të gjitha këto bashkë.A keni vullnet me pa çka ndodh me projektet 
e rrugëve?Hajde e formojmë një komision dhe e shohim çka ka ndodh.Hajde i analizojmë bashkë të 
gjitha dhe bashkë pastaj e bëjmë planifikimin që adreson problemet elementare  që qytetarët përballen 
çdo ditë.Ju nuk doni të flisni për këto probleme.Ju thjesht doni të vazhdoni me logjikën e njejtë,gabimet 
e njejta e të përsëritura.Gabimet tash më po vërtetohen çdo ditë nga organet kompetente me gjithë këto 
aktakuza.Kryetar,duhet të marrësh përgjegjësinë.Ne të gjithë e dime që për gjithë këto aktakuza 
përgjegjësia është tek ju.Andaj dil dhe merre përgjegjësinë që të takon.Ne nuk japim mbështetje për 
këtë buxhet sepse është vazhdimsi e gabimeve të vazhdueshme që keni bërë.Ky buxhet nuk jep zgjidhje 
për qytetarët,as për ujin e kanalizimin e as për gjërat elementare,andaj vota jonë është kundër. 
Dafina Kolgeci - unë pajtohem me të gjitha ato që tha Urim Suka.Problemi i ujit të pijes është edhe në 
fshatin Vraniq ku pothuaj gjysma e fshatit është pa ujë të pijes dhe mendoj që në planifikim buxhetor 
duhet të ishte edhe kjo.Pjesa e shëndetësisë në këtë planifikim buxhetor për vitin 2027-2029 mendoj që 
është një kusht ku planifikimi duhet të jetë i saktë dhe konkret.Për shëndetësi janë planifiku 480.000,00€ 
ku parashihet paisje për QKMF,autoambulancë,vetura për dializë të paciemtëve dhe investime në 
QKMF dhe AMF.Po ashtu në buxhetin për vitit 2026 ne kemi pas planifikim për blerjen e paisje 
mjekësore.Paisjet mjeksore të planifikuara për vitin 2026,a janë ble?Nëse po,cilat paisje janë ble?Nëse 
jo,pse është neglizhu? Planifikimi për blerjen e një autoambulance në vlerë prej 210.000,00€,vlera është 
shumë e madhe.Dua ta di nëse ka m’u ble një autoambulancë apo kanë m’u ble dy autoambulanca për 
me arsyetu çmimin që e keni parapa?Në materialet e mëhershme të investimeve kapitale ka qenë e 
planifikuar edhe investimi në AMF në Sopijë ndërsa tash ky projekt është largu dhe besoj që në vend 
të saj është vendos autoambulanca dhe ne e kuptojmë ndryshimin e prioriteteve por duhet ta dime arsyen 
konkrete pse është menjanu nga planifikimi buxhetor rikonnstruimi i AMF-së në Sopijë? 
Antigona Zyba -  siç tha edhe kolegja paraprakisht, këto që janë në buxhet nuk janë me miratimin e 
banorëve. Unë kam bisedu edhe me kryetarin në Bukosh,rruga Liman Rexhepi që është në këtë buxhet 
nuk është me prioritet sepse kemi rrugë tjera në fshat që janë më të dëmtuara se kjo.Ata nuk e kanë 
idenë për këtë rrugë Liman Rexhepi e as nuk e kanë përmend. 
Vlora Kryeziu - te fasadimi i objekteve kolektive,konkretisht te ndërtesat e ballkanit Suharekë.Disa 
banorë të këtyre objekteve ma kanë përcjell shqetësimin për lagështi dhe nevojë për izolim.Andaj dua 
ta di nëse në kuadër të këtij projekti përveç fasadimit a është e paraparë edhe izolimi termik dhe trajtimi 
i problemeve të lagështisë aty ku është e nevojshme?Mendoj se është e rëndësishme që ky investim me 

mundësitë vetëm për përmirësimin e pamjes së jashtme por të sjell edhe përmirësim real në kushtet e 
jetesës së banorëve. 
Sanie Kuçi Rexhepaj - Po thoni që në transparencë kemi marrë vendin e parë por vetëm salla e 
asamblesë që tre mbledhjet e fundit nuk ka transparencë te qytetarët.Vetëm mikrofoni juaj dëgjohet 
kryesues,asnjë mikrofon tjetër e kushtet teknike që i kemi cek disa here,s’janë as elementare të 
plotësuara.Po diskutojmë sot për pikën më të rëndësishme vjetore për komunën tone,planifikimin e 
buxhetit 2027 në fokus.Serioziteti juaj në trajtimin e kësaj pike le për të dëshiruar për vet faktin se 
projektet të cilat ju i keni planifikuar me i realizu gjatë viti 2027 nuk përkojnë as nga afër kërkesat reale 
të qytetarëve.Shohim një projekt-buxhet që është i fokusuar kryesisht te ndërtimet e rrugëve por 
seriozitet nuk ka as në aspektin teknik të planifikimit ku përsëriten emrat e rrugëve,ku përsëriten 
projektet.I njejti projekt që është në DSHPE,të njejtin e gjen edhe te Drejtoria e Urbanizmit te ndërtimi 
dhe rikonstruimi i rrugëve në zonën urbane në Suharekë.Te QKMF-ja ka pak kohë që keni postu në 
facebook që është marrë një vendim për ndërtimin e QKMF-së dhe aq sa kam dëgju QKMF-ja e re 
synohet me u ndërtu në vendin e njetë ku është QKMF-ja aktuale dhe ju planifikoni në vitin 2027 
ndërtimet dhe rikonstruimin e QKMF-së.A është një projekt që ka me u realizu përmes ministrisë?Po 
kthehem një vit mbrapa Kryetar ku në kohë të fushatës zgjedhore sa premtime janë dhënë që keni me i 
realizu në këtë mandate.Po flas për projektet e mëdhaja dhe nëse don me i realizu këto projekte brenda 
mandatit,duhesh me fillu qysh në vitin e pare të këtij mandati.Po flasim për varrezat e qytetit që nuk 
janë të planifikuara fare në buxhetin e viti 2027.Po flasim për pishinën gjysëmolimpike që s’është e 
planifikuar fare në këtë buxhet.Stacioni i autobusave nuk është i planifikuar fare në këtë buxhet.Po 
flasim për objektin e komunës i cili nuk është i planifikuar në këtë buxhet.Shkolla 7 Marsi nuk është e 
planifikuar në këtë buxhet.Po flasim për mësimin tërëditor nëpër shkolla ku ne shohim te DKA-ja para 
në dobi me apliku diçka por nuk ka seriozitet në trajtimin e shkollave të qytetit për mësimin 
tërëditor.Mbi bazëne atyre premtimeve ju i keni marrë votat por planifikimi i buxhetit me atë që keni 
thënë dje me sot çka keni sjell,nuk kanë kurrëfarë lidhje.Vota jonë është kundër për vet faktin që 
serioziteti në këtë rast mungon.A i keni plotèsuar si kuvend,si kryesues procedurat ligjore deri në këtë 
pikë që kemi ardhë sot për shkak se ligji e thotë që deri me 1 shtator Kryetari e ka për obligim me dorëzu 
në kuvend projekt-buxhetin mandej kryesuesi bashkë me asambleistët e ka për obligim  me realizu 
debate publike  me qytetarë dhe ka të drejtë të plotë me ndërhy në buxhetin që e ka dorëzuar ekzekutivi 
nëse e sheh të nevojshme.A e keni realizu këtë hap? 
Kryesuesi - po. Unë e kam thirr një takim dhe ju nuk keni ardhë. 
Sanie Kuçi Rexhepaj - ka qenë takim i brendshëm me KPF-në dhe me drejtora kurse ligji e kërkon që 
nga ana e kuvendit me organizu dëgjim publik me qytetarët para se me ardhë në mbledhjen e kuvendit. 
Mund ta marrim edhe një interpretim prej zyrtarit likgjor. 
Avni Bytyqi - është e vërtetë atë që e tha Sania, që ligji e kërkon që kuvendi të organizon dëgjime 
publike mirëpo megjithëatë Kryesuesi i kuvendit i ka shterr mundësitë ligjore për arsye se menjëherë 
pas dorëzimit të projekt-buxetit nga ekzekutivi te kryesuesi, kryesuesi e ka thirr KPF-në që ta shqyrtojë 
si dokument dhe ta diskutojmë çështjen që a duhet ta thirrim një debat publik për të marrë edhe 
mendimet e qytetarëve. Mirëpo një gjë e tillë nuk ka ndodhur nga anëtarët e KPF-së për arsye se një 
pjesëe tyre nuk kanë marrë pjesë në takimin që e ka thirrë kryesuesi dhe kryesuesi e ka konsideru se 
nuk kanë interesim KPF-ja që ta thërret një dëgjim publik për projekt-buxhetin për diskutim anëtarët e 
kuvendit së bashku me qytetarët. Gjithëashtu edhe në konsultime publike qe ka oragnizuar ekzekutivi  
pjesmarrja nuk ka qenë e kënaqshme. 
Sanie Kuçi Rexhepaj - të sugjeroj që ta mbash qëndrimin zyrtar e jo përkrahës ndaj pushtetit për shkak 
se ligji nuk po thotë që kryesuesi e fton KPF-në e mandej KPF-ja vendos a me mbajtë dëgjim publik 
apo jo por po thotë që duhet me mbajtë dëgjim publik. KPF-ja duhet me qenë pjesë e procesit që nga 
fillimi e jo vetëm mbas 1 shtatorit. Çështja a është e kënaqshme në debate publike,është çështje prap e 
ekzekutivit për shkak se e ka humb besimin te qytetarët. 
Astrit Salihu - pajtohem me parafolësit e mi që nuk janë marrë fort për bazë kërkeat e qytetarëve.Dua 
të ndalem te ndriçimi publik.Instalimi dhe sanimi i ndriçimeve publike e pashë që është paraparë për 
disa fshatra siq është:Bllaca,Samadraxha,Studenqani,Vraniqi,Budakova dhe në Suharekë.A do të ketë 
instalime dhe sanime edhe në fshatra tjera sepse ne e dime që hiq më mire nuk i ka punët as 
Mushtishti,Sallagrazhda,Dubrava,Sopija e gati e gjithë komuna e Suharekës. 
Nexhat Ramadani - dua ti tregoj kolegëve dhe qytetarëve që nga e kaluara ne megjithëatë kemi tregu 
gadishmëri dhe seriozitet çdo here për me bashkëpunu.Kur për herë të parë Kryetari Muharremaj ka 

ardhë në pushtet,besoj që Kryesuesi e din mire çfarë bashkëpunimi kemi pas.Ne kemi diskutu dhe kemi 
dhënë propozime të ndryshme dhe është bë një buxhet që për kundër që nuk janë marrë të gjitha kërkesat 
tona parasysh,ne kemi vlerësu që një pjesë e tyre janë marrë dhe unë personalisht si kryetar i grupit të 
LDK-së e kam bind grupin për me votu buxhetin dhe e kemi votu buxhetin.Mirëpo kjo ka ndodh vetëm 
një vit sepse pas një viti çasja ka ndryshu menjëherë dhe çasja është si sot.Kjo çasje nuk është e mirë.Sa 
i përket seriozitetit,çështja e mikrofonave të kësaj salle që shumë kohë të shkurtër është përuru dhe sot 
mikrofonat nuk funksionojnë dhe duke e përmend në seance dhe ju nuk merrni hapa.Këtu i shohim 
fotografitë dhe Kryetar i kuvendit Bali Muharremaj,ndërkohë ky nuk është kryetar i kuvendit por 
Kryetar i komunës dhe nuk jeni në gjendje ta përmirësoni këtë.Te pjesa e buxhetit unë herën e kaluar 
kam kërkuar nga ish drejtori DSHPE që para se të bëhet buxheti të dilni dhe ti verifikoni vet sepse ne e 
dime se si kryesitë e fshatrave i bien propozimet dhe është detyrë e juaja sepse ju e propozoni projekt-
vendimin.Tash po e shoh prap një rrugë Marie Shllaku-segment dhe nuk e kuptoj si ka hy kjo rrugë.A 
e dini ku është kjo rrugë?Kjo rrugë është në periferi të fshatit,janë tri shtëpi të cilat kanë dalë qe një vit 
ndërkohë ne në mes të fshatit kemi rrugë me nga 15 shtëpi me emërtim e të gjitha dhe ju nuk i vendosni 
në listë.Pas më shumë se gjashtë viteve ju i futni në buxhet pahitë elastike të asaj rruge për të cilën keni 
pas njoftime, deri sa është mbyt një njeri.Na vjen keq që duhet me qenë kundër por ne jemi kundër. 
Kryesuesi - e hedhë në votim pikën 2. 
                                                                                                       14 për,12 kundër, Miratohet pika 2 

 
Urim Suka - buxheti u miratua por në emër të grupit dua ta them një shqetësim. Secili prej nesh që e 
morëm fjalën dhe i adresuam shqetësimet tona konkrete, nuk e morët mundin as me kthy përgjigje. 
 

Pika 3. Shqyrtimi i projekt-vendimit për formimin e komisionit për zbatimin e procedurave dhe 

vlerësimin e ofertave për dhënie në shfrytëzim afatgjatë të pronës së paluajtshme të Komunës; 

 
Kryesuesi - elaboron pikën dhe kërkon propozimet nga subjektet politike për këtë komision. 
Aziz Bytyqi - në emër të grupit propozojmë Albulena Kokollarin. 
Urim Suka - në emër të grupit të LDK-së propozojmë Astrit Salihun. 
Dardan Berisha - grupi jonë propozon Labinot Halitjahën. 
Laureta Tafaj - LVV nuk ka propozim. 
Jehona Rrafshi - nuk ka propozim. 
Kryesuesi - e hedhë në votim propozimin për Albulena Kokollarin. 
14 për,11 apstenime 
Kryesuesi - e hedhë në votim propozimin për Astrit Salihun. 
7 për,15 apstenime 
Kryesuesi - e hedhë në votim propozimin për Labinot Halitjahën. 
14 për,11 apstenime 
Kryesuesi - me shumicë të votave në këtë komision shkon Albulena Kokollari dhe Labinot Halitjaha. 
Nga ekzekutivi është propozuar Mensur Selimaj dhe Armend Krasniqi dhe nga OJQ-të Saranda 
Bajraktari.E hedhë në votim komisionin me këtë përbërje:Albulena Kokollari,Labinot Halitjaha,Mensur 
Selimaj,Armend Krasniqi dhe Saranda Bajrakatari. 
                                                                                    14 për,7 kundër,3 apstenime, Miratohet pika 3 

 

Pika 4. Shqyrtimi i projekt-vendimit për formimin e komisionit për zbatimin e procedurave dhe 

vlerësimin e ofertave për dhënie në shfrytëzim afatshkurtër të pronës së paluajtshme të Komunës; 

 
Kryesuesi - e elaboron pikën,hap debatin dhe kërkon propozimet. 
 
Urim Suka - dua ta ngris një shqetësim për komisionet që po formohen.Komisionet po formohen me 5 
anëtarë dhe ju nuk e keni një anëtar me ja lënë opozitës për me qenë pjesë e komisionit dhe me pa çka 
po ndodh.Kryesuesi e tha që për shkak të zgjedhjeve ky vendim është vonu ndërsa unë do ti them disa 
të vërteta për këtë vendim.Vendimi është marrë me 30.01.2025 dhe ky vendim është marrë me 
vonesë,pasi i ka dalë kontrata asaj deponie.Prej asaj kohe gati dy vite janë bë që nuk e kemi formu ne 
komisionin.Zgjedhjet janë shpall me  09.06.2025 dhe keni pas kohë 6 muaj.Prej kur është formu ky 
kuvend me mandatë të plotë pas zgjedhjeve,gati po bëhen edhe një vit.A mund të tregoni çka ka ndodh 

me atë deponi qe 2 vite?A ka qu dikush mbeturina?A ka pagu dikush?Si është faturu ajo?A është dikush 
që mban përgjegjësi dhe del e kallëzon çka ka ndodh apo po heshtim edhe për këtë.A po e dini çka po 
ndodh?Çdo muaj po na del nga një aktakuzë. 
Liridon Fandaj - seancën e kaluar e kam bë një pyetje pikërisht për këtë deponi dhe iu kam drejtuar 
Drejtorit të Pronës se çka ka ndodh me atë deponi dhe pse nuk janë zhvilluar procedurat.Drejtori nuk 
ka pas përgjigje por është përgjigj ish Drejtori i Pronës.Unë prap e kam shiku atë vendim dhe ai vendim 
është kthyer për shkak se ky nuk e ka vendos në listën e pronave që jepen në shfrytëzim.Mos po e qojmë 
prap edhe një vendim e duhte me kthy prap sepse nuk është në listën e pronave?Unë e kam pas një 
propozim atëherë dhe sot po e propozoj,që më mirë me mbyll atë deponi se sa me qu aty diçka që s’është 
e destinuar.Drejtori i Inspeksionit atë ditë e ka bë një gaf por i ka përmend edhe  dy biznese  që ka me 
ju nxjerr telashe atyre bizneseve sepse aty s’është deponi për mbetje shtazore por për mbetje të 
ngurta.Drejtori i Inspeksionit tha që e ka shfrytëzu kodin e rrënimit dhe ka shku i ka mbulu mbetjet 
shtazore.Nëse do me u dhënë në shfrytëzim ajo deponi unë propozoj më mirë me marrë ndërmarrja 
publike lokale e ato të hyra me hy në komunë se sa me  marrë dikush privat. 
Kryesuesi - pikën 5 e kemi për atë që e përmende. 
Armend Krasniqi - kjo procedurë e ka kalu ligjshmërinë në MAPL dhe ka ardhë formimi i komisionit. 
Liridon Fandaj - drejtor unë ta sjelli vendimin kur e ka kthy për atë pjesë që po them.Cilin muaj e ke 
marrë vendimin për me dhënë në shfrytëzim? 
Armend Krasniqi - drejtori jep prap sqarime. 
Aziz Bytyqi - në emër të grupit të AAK-së propozojmë Jehona Rrafshin. 
Astrit Salihu - në emër të grupit të LDK-së propozojmë Dafina Kolgecin. 
Dardan Berisha - grupi i PDK-së nuk ka propozim. 
Laureta Tafaj - grupi i LVV-së nuk ka propozim. 
Kryesuesi - nga legjislativi i kemi dy propozime dhe nuk kemi pse ti hedhim në votim ndërsa nga 
ekzekutivi propozojmë Mensur Selimaj,Armend Krasniqi dhe nga OJQ-të Erëza Muqa.E hedh në votim 
komisionin me këtë përbërje: Jehona Rrafshi,Dafina Kolgeci,Mensur Selimaj,Armend Krasniqi dhe 
Erëza Muqa. 
                                                                                                     22 për,4 apstenime,Miratohet pika 4 

 

Pika 5. Shqyrtimi i projekt-vendimit për caktimin e lokacionit për AUV-in; 

 
Kryesuesi - e elaboron pikën dhe hap debatin. 
Liridon Fandaj - përveç një skice dhe qertifikatës së pronës,nuk e kemi asnjë dokument shtesë se a ka 
pëlqim prej Ministrisë për Mjedis dhe a ekziston në HZK kjo pjesë.Në qertifikatë po shkruan parcellë 
pyjore,a ndikon në prishjen e ambientit dhe çka mundet me ndodh sepse ato janë mbetje infektive.Duhet 
me të gjitha dokumentacionet me na dëshmu që ne sot me vendos për këtë pjesë edhe pse është e 
nevojshme por nëse nuk kemi pëlqim prej ministrisë dhe nuk është në HZK kjo,nuk besoj që duhet m’u 
votu. 
Kryetari - ne e ndajmë pronën dhe ata e marrin përsipër. Ka me u punu projekti, ka me u bo beton dhe 
ata i kryejnë punët dhe e kanë përgjegjësinë.Është i paraparë për vorreza. 
Jehona Rrafshi Lumi - kjo kërkesë është e rëndësishm dhe rëndësinë e kësaj kërkese e kam parë edhe 
kur kam qenë në inspektoriat. Në kërkesë është paraparë vetëm lokacioni dhe asgjesimi i kafshëve. 
Kush do ta mbikqyr atë pjesë pas asgjesimit dhe cilat janë kriteret që është caktu ky lokacion? duke pas 
parasysh që lokacioni kërkon edhe largësi nga vendbanimi.Çfarë hapa keni marrrë pos parcels që e keni 
nda? 
Kryetari - ne e caktojmë lokacionin dhe përgjegjësinë e ka AUV i cili merret me procedura tjera. 
Astrit Salihu - ne si LDK jemi pro miratimit të kësaj kërkese për ndarjen e kësaj parcele. Kjo 
neglizhenca a ka qenë që ju nuk keni mujt me bo ndonjë analizë për ndarjen e parcelës apo ka qenë 
çështje kohe apo çka? 

Kryetari - nuk kemi mundur të gjejmë pronë. 
Urim Suka - prona që e ka gjetur është e destinuar për varreza. Në aspektin njerëzor, legjislativ, a 
lejohet me i qu mbetjet aty?A është konsultu dikund sepse pak e çuditshme më duket?A është në rregull 
në aspektin mjedisor që ta dime çka po votojmë sepse normalisht që jemi për. 

Kryesuesi - ne si qytet kemi kërku për vorreza të qytetit dhe kemi hulumtu prona publike por nuk kemi 
mundur të gjejmë dhe në bashkëpunim me AUK është marrë ajo sipërfaqe.Kemi prit gjatë dhe na kanë 
dhënë pëlqimin në mënyrë të përhershme.Në kuadër të asaj këta e kanë caktu një pjesë. 
Mensur Selimaj - për shkak të mungesës së pronave që kemi në komunën e Suharekës,e kemi analizuar 
dhe kemi ardhë në përfundim që është larg qytetit dhe larg banimit kjo pjesë.Në HZK kjo pjesë është 
varreza dhe është në fund mbrapa dhe është 5 hektar.Të gjitha këto analiza janë bërë për të mirën e 
qytetarëve për shkak të epidemive me rrezikshmëri të lartë. 
Urim Suka - ne jemi për por në aspektin mjedisor a është në rregull? 
Mensur Selimaj - ne e kemi shiku sepse  jemi harmonizu me AUK. 
Sanie Kuçi Rexhepaj - Kryetari tha që punimet ka mi zhvillu AUK me betonizim.A ka me marrë 
pëlqim prej komunës për zhvillimin e atyre punimeve dhe a lëshon pëlqim mjedisor drejtoria përkatëse? 
Visar Kuçi - ndoshta parimisht edhe unë jam kundër për ndarjen e këtij lokacioni për shkak se është 
varreza por fatmirësisht lokacioni është 5 ha dhe e ka edhe çasjen veq.Nëse AUK e ka parapa parcelën 
dhe Kryetari tha që ata kanë me menaxhu,kanë me i asgjesu ato dhe ka me qenë një menaxhim i 
mirë,nuk ka me pas telashe.Sa i përket urbanizmit,ai që e merr atë parcellë në menaxhim ka me iu 
nënshtru të gjitha procedurave dhe e para është leja mjedisore.A i plotëson kushtet për leje mjedisore 
nuk e di pa i pa dokumentet dhe procedurat qysh ka me i ndjek. 
Armend Krasniqi - një takim që e kemi pas me AUK  për varrosjen e kafshëve,neve na ka kërkuar që 
ta caktojmë një lokacion.Ne  e kemi gjet një lokacion dhe tani vjen inspektoriati i AUK dhe konstaton 
që a i plotëson kriteret apo nuk i plotëson kriteret.Pra AUK merret me këtë çështje. 
Amir Hoxha - qeveria është duke e përgadit ligjin për menaxhimin e mbeturinave dhe ne si asociacion 
i shërbimeve publike jemi duke i dhënë komentet tona dhe në një të ardhme të afërt sa të kompletohet 
qeveria dhe të vazhdon përpara procedimi i ligjit,këto kanë me kalu në menaxhment të ministrisë dhe 
të AUK në rajonale.Pra këto kafshë që i mbysin ata kanë me i përdorë në qendër rajonale edhe për 
shërbime të analizave të mëtutjeshme për shkak të prejardhjes së sëmundjeve. 
Kryesuesi - e hedhë në votim pikën 5. 
                                                                                                         23 për,4 kundër,Miratohet pika 5 

 

Pika 6 shtesë. Rishqyrtimi i vendimit për hapjen e shqyrtimit publik për Planin Rregullues të 

hollësishëm për Zonën Ekonomike në Duhël; 

 
Kryesuesi - arsyetimin e dha zyrtari ligjor pse e kemi sjell.E hedh në votim pikën 6 shtesë. 
 
                                                                                                                 Unanimisht Miratohet pika 6 

 

Pika 7. Raporti për mbikqyrjen dhe monitorimin e kontratave për pronat publike për periudhën 

janar-qershor 2026; 

 
Kryesuesi - e elaboron pikën dhe hap debatin. 
Kryetari - dua të ju informoj që jemi në bashkëpunim me GIZ-in dhe kryetarët e komunave të regjionit 
të Prizrenit dhe është një donacion në vlerë  90.000.000,00€,jemi në grupe punuese.E ceki edhe drejtori 
i DSHPE që ka mundësi komplet me i menaxhu ministria.Sa i përket raportit të dhënies së pronave është 
e vërtetë që Drejtori i Pronës ka raportu para një muaji por edhe Kryetari duhet të raportoj për shkak të 
performances.Të gjitha pronat që jepen përmes kuvendit dalin në faqe të komunës por kemi një problem 
te pagesa e atyre pronave që janë dhënë.Deri tash 94 firma që nuk i kanë kryer obligimet ndaj Drejtorisë 
së Financave kanë shkuar për gjykat.Pronat tjera që janë të evidentuara i kryejnë obligimet.Këtë vit janë 
marrë disa prona dhe disa janë dhënë.E kemi vetëm një kompani në Suharekë e cila e ka paguar një 
pjesë 6-7 mijë euro,ka hy në marrëveshje por në qoftëse nuk i kryen obligimet e veta,edhe ajo kompani 
ka me shku me zbatu ligjin dhe me i marrë paratë tona. 
Këtë vit kemi dhënë pak prona të cilat kanë kaluar nga asamblea komunale.Disa lokale janë dhënë dhe 
i kemi 4 banesa për familjet e dëshmorëve për të cilat kanë përfunduar procedurat. 
Nexhat Ramadani - ky është raport për mbikqyrjen dhe monitorimin e pronave publike.Kryetari është 
dasht këto që i tha,me na vendos në letër sepse unë këtu po e shoh vetëm një listë të pronave që i kemi 
dhënë. 

Sanie Kuçi Rexhepaj - para dy muajve e kemi pas të njejtin dokument për veç pjesës së fillimit të 
drejtimit kujt po i drejtohet.I njejti ka ardhë në korrik si raport i Drejtorit të DSHPJK dhe tash po vjen 
si raport i Kryetarit të Komunës.Kur ju kam bërë pyetjen,a jeni duke mendu që jeni duke e kryer 
obligimin ligjor,ishte një minute heshtje nga ana juaj Kryetar dhe ekzekutivit sepse nuk ditët çka me 
kthy përgjigje.Prap po të pyes,nëse je duke mendu që je tu e kryer obligimin ligjor siç e the për shkak 
të performacës sepse aty e ke hallin e jo që e ke obligim me i raportu kuvendit.Nuk je duke e kry 
obligimin ligjor.Po e citoj se çka thotë ligji: thotë që Kryetari i Komunës obligohet që në raportet e tij 
të rregullta gjashtëmujore ti paraqet kuvendit të komunës edhe raportin e veçantë për monitorimin e 
realizimit të kontratave dhe përmbushjes së qëllimit të dhënies në shfrytëzim të pronave të paluajtshme 
deri në fillimin e implementimit dhe arritjes së qëllimit të dhënies së pronës në shfrytëzim.Kjo çka na 
ka ardhë neve është vetëm një raport çka u nënshkru,kontratë që kanë kaluar përmes këtij kuvendi por 
çka nuk kalon përmes këtij kuvendi është çështja e monitorimit se a po zbatohen ato kontrata apo nuk 
po zbatohen dhe atë raport ne nuk e kemi. 
Kryetari - e ceka edhe më herët dhe thashë atë çka ka raportu drejtori po e raportoj unë sepse tjera 
prona nuk ka që janë dhënë në komunë.  
Urim Suka - Kryetari tha e kemi obligim me raportu por le ta dine që 7 vite ka qenë Kryetar para kësaj 
dhe s’ka raportu kurrë.Kur ia kemi kërku ne në asamble dhe kur ia kemi kujtu,ka fillu me raportu.Kur 
ne po e lexojmë këtë raport prap është veq me kry një lloj obligimi kot.S’është qëllimi jonë a i merr 
pikët në perfomacë por qëllimi jonë është me i bo zgjidhje problemeve që janë aty. Qëllimi jonë kur e 
japim një prone është me zhvillu ai aktivitetin e vet,jo mu ndal,por nëse ai nuk arrin me përmbush atë 
kontratë,ti je i obliguar me ndërpre atë kontratë.Ti e ke sjell një raport për zonën Industriale por atë 
raport ta ka kthyer ministria dhe gati një vit është bërë.Çka ka ndodh,a e ke ndonjë veprim për zonën 
industrial?Nuk po na njofton.E kuptoj sa vështirë e ke por ti nuk je duke bërë asnjë përpjekje për me 
përmirësu gjendjen. 
Kryetari - jemi duke punu.Unë po çuditem me juve sepse çdo gjë e shihni zi.Përgjegjësitë janë te ne 
dhe mos u mërzitni për neve se a kemi suksese apo nuk kemi.Sanie, premtimet që i kam dhënë,10 janë 
duke u realizuar  por s’je duke i pa.Ato që i kam premtuar ka me i realizu. 
Flamur Bytyçi - në KPF e kemi diskutu dhe realisht te ky raport unë monitorim nuk po shoh sepse kur 
ta bën monitorimin ti e jep sa u shfrytëzu ajo pjesë?A i ka përmbush kriteret e kontratës secila prej 
kontratës që ju e keni dhënë në shfrytëzim dhe të njejtën kohë nuk kemi përgjigje edhe për obligimet 
që këta i kanë.Kërkoj nga ju që ky raport me u kthy mbrapa,me u përpunu edhe një herë me detajet 
shtesë.Unë e kundërshtoj këtë raport. 
Kryesuesi - ky është raport dhe nuk votohet. 
Sanie Kuçi Rexhepaj - Kryetar,edhe me një seancë tjetër the që mos na bani gajle neve.Ne gajlen juve 
nuk ju bajmë por qytetarëve të komunës tonë.Unë po e shoh projektin e varrezave që ka mbet pezull. 
Po e shoh portën e qytetit në fillim te rruga që lëshohet te Derveni e që ka mbet për faqe të zezë.As nuk 
jeni në gjendje me blloku mbikalimin për siguri të qytetarëve.Unë po e shoh në projekt-buxhet që po 
planifikoni ndërtimin dhe rikonstruimin e QKMF-së me 20.000,00€ e këndej keni nënshkru kontratë 
me ministrinë për ndërtimin e QKMF-së së re.Ndoshta s’po i shoh krejt por këto po  i  shoh.Por beso 
që edhe ti e din që shoh sene ma shumë se të tjerët sepse kam qenë edhe pjesë e ekzekutivit dhe e di 
mënyrën si punon dhe për atë mënyrë dhe shumë arsye të tjera,nuk jam më andej por jam këndej. 
Kryetari - më vjen mire që s’je me neve,je me një parti të shtetit tonë.Te QKMF-ja është projekt i 
ministrisë dhe ministria shpall dhe e ndërton ndërsa këtu është renovimi i pjesëve tjera.Te Sopija,është 
e vërtetë që i kemi pas para por s’kemi gjet pronë dhe s’e kemi pa të arsyeshme me rrënu një qendër të 
mjekësisë që është aty dhe me bo të re.Te ambullantat ajo është për tri vite,nuk ka veturë që kushton 
200 mijë euro. 
 
Pika 8. Pyetje dhe përgjigje; 

 
Visar Kuçi - sa i përket pyetjes së Vlorës që bëri më herët, faktikisht në këtë faze është i paraqitur 
vetëm buxheti dhe është i planifikuar fasadimi me aq sa ka mundësi drejtoria përkatëse.Sa i përket  
pjesës termike,komuna vazhdimisht ka investiar në objektet kolektive.Ne tash kemi fillu edhe në ato 
objektet pas luftës çka janë ndërtu duke fillu prej objektit te podrumi i cili ka pas izolim.Pastaj është 
rregullu pjesa e objektit të kaltër me ngjyrë  sepse e ka pas izolimin.Është bë izolimi i ish objektit te 
biblikotekës me bashkëfinancim me banorët.Ne si komunë kemi apliku për banesat e ballkanit dhe 

banesave përball ballkanit dhe e kemi fitu një projekt para disa viteve por nuk është realizu për shkak 
se janë organizata për efiqiencë të energjisë dhe është duke i kryer objektet sociale dhe objektet 
kolektive  dhe besoj vitin tjetër vjen radha edhe te ne.Te fasadimi diçka më konkrete nuk ka. 
Vlora Kryeziu - dua të falemderoj drejtoritë për përgjigjet dhe angazhimin lidhur me shqetësimet-
propozimet që janë përcjellë nga qytetarët e të cilat i kam ngritur në kuvend edhe përmes kërkesave 
zyrtare.Dua të krikthej edhe një çështje që e kam ngritur edhe më herët në kuvend lidhur me taksëm 
komunale për bizneset.Po e kërkoj sot sepse gjatë kësaj periudhe kam biseduar me biznese dhe me disa 
qytetarë dhe një shqetësim që më është përcjellur është se në këtë sezonë ka pasur më pak punë dhe 
qarkullim,veqanërisht për bizneset që marrin gjatë sezonit.Andaj propozoj që të shqyrtohet mundësia 
që bizneset lokale të lirohen nga taksa siç është praktikuar edhe në disa komuna të tjera.P.sh. Ferizaji, 
Bodujeva, etj. Besoj që do të ishte një hap shumë i rëndësishëm spese bizneset lokale janë shtylla e 
punësimit dhe e zhvillimit të komunës sonë. 
Kryesuesi - e kemi diskutu edhe në të kaluarën taksën komunale por nuk është parapa ende nga 
ekzekutivi. 
Erëza Ramadani - do ta shqyrtojmë propozimin brenda mundësive se çka mund të bëjmë. Është një 
procedure që duhet të bëhet një analizë sepse ka numër të madh të bizneseve dhe ka njerëz që janë të 
rregullt në pagesa dhe ka njerëz që nuk kanë paguar. Ne kemi fillu me veprime për ata që nuk kanë 
përgjegjësi ndaj obligimeve të veta.Në momentin që e kemi një përgigje kemi me sjell në asamble. 
Liridon Fandaj - e kam ngrit një shqetësim dhe e kam kontaktu edhe Drejtorin e Urbanizmit për fushën 
ndhmëse në pjesën e Studenqanit.Aty janë disa klube futbollistike që i zhvillojnë ndeshjet por ajo fushë 
nuk ka pranim teknik.E dimë që është investim i ministrisë por është në pjesën e komunës tone dhe aty 
duhet me u marrë dikush dhe me ditë se në cilat faza ka shku sepse ajo çdo ditë po dëmtohet.Është një 
shqetësim sepse kur shkojnë këto klube,del dikush i fshatit Studenqan dhe thotë kjo fushë është e jona 
dhe në këtë rrugë nuk mund të kalohet.Ndoshta drejtori ka informata se prona dhe rruga a janë në pronë 
komunale apo në prone private.Fusha tjetër në pjesën e Samadraxhës nuk e di a është në pronë publike 
apo në pronë private por ka kërkesa të OJQ-ve që me shfrytëzu atë fushë për shkak se edhe federata iu 
ndihmon dhe e rregullon atë.E kam ngrit dy asambletë radhazi shqetësimin për qendrën e autizmit Duje 
dhe tash kam informata zyrtare që është mbyll ajo.Pasi është mbyll,atyre prindërve që kanë pas 
shqetësime e të cilat i kam ngrit unë këtu,i kanë thënë që Liridoni e ka mbyll.Liridoni as nuk hap e as 
nuk mbyll por e thotë që nëse një diçka nuk është e ligjshme nuk duhet me funksionu.Është keq me bo 
këtë propagandë.Unë e kam ngrit shqetësim këtu për çështjen e ndihmesës dhe me gjet një mënyrë që 
ne si kuvend me nda mjete për ta por pasi nuk ka pas liqencë ka qenë e pamundur.E kam bërë një 
kërkesë zyrtare prej 12 gushtit te Drejtoria e Kulturës për subvencionet por nuk më është përgjigjur. 
Kryesuesi - sa i përket drejtorisë së Kulturës, Drejtoresha ka pas problem familjar sepse vajzën e ka 
pas në gjendje shëndetësore jo të mire dhe ka munguar.Sa i përket asaj që kanë thënë Liridoni e ka 
mbyll,nuk e di kush e ka thënë atë për ty dhe nuk më vjen aspak mirë. 
Visar Kuçi - Liridoni e ka paraqit si shqetësim te unë dhe kemi komuniku por nuk është kompetencë e 
drejtorisë. Ka investu Ministria e Kulturës aty dhe miqësisht njëri prej zyrtarëve të ministrisë ka thënë 
që do të vijmë në komunë dhe me ia dorëzu objektin komunës që me menaxhu.Siq e tha edhe Liridoni 
fusha është në gjendje jo të mirë atje dhe sipas ministrisë operatori e ka përfunduar punën atje.Është 
mirë me i bë kërkesë ministrisë që me marrë në menaxhim atë fushë.  
Kryesuesi - e ceke fushën e Samadraxhës por sa e di unë është pronë publike. 
Iir Voci - prona është në emër të klubit. 
Liridon Fandaj - nëse është në emër të klubit ajo është më mire me u shfrytëzu dhe me investu federata 
se sa me mbet vjerrinë. 
Urim Suka - te çështja e mikrofonave unë kisha thënë që kjo ditë le të jetë alarmi i fundit që të paktën 
kjo të funksionojë.Nëse zëri jonë nuk dëgjohet s’ka kuptim që të diskutojmë.Ka qenë një kontratë për 
mikrofonat kur është bërë salla e re dhe me sa kam ndëgju kanë ardhë ata të vjetrit.Në fshatin Vërshec 
në vitin 2023 ka filluar ndërtimi i rrugës “Dëshmorët e Vërshecit”-degëzim.Është zgjeru rruga,është 
vendos zhavor mandej mjetet atëherë kanë shkuar suficit dhe rruga nuk është shtruar dhe si duket nuk 
po përfundon as tani.Këtë vit është një kontratë e re për rrugët në Vërshec dhe prap nuk po shtrohet kjo 
rrugë.A do të shtrohet kjo rrugë këtë vit apo jo?Muaj më pare patëm problem me erën dhe si pasojë u 
shkaktuan shumë dëme,si familjare,në shkolla e biznese.Sa e di,ju keni themelu një komision për 
vlerësimin e këtyre dëmeve dhe duhet të hartohet një raport dhe të sillet në kuvend për miratim.Pse 

gjithë kjo vonesë kur dihet fakti që ky raport pasi të miratohet tek ne shkon në qeveri dhe ka procedura 
tjera?Kur pritet të vijë ky raport në kuvend dhe pse gjithë kjo vonesë? 
Amir Hoxha - për pjesën që s’kam qenë drejtor nuk e di çka të them. Këtë vit është vazhduar rruga 
kryesore që shkon për Vërshec që lidhet me Qadrak.Për vitin 2027 besoj e ke të qartë çka ka me u punu 
atjesepse e keni në buxhet.  
Urim Suka - kjo rruga “Dëshmorët e Vërshecit”-degëzim që sipas meje është ajo që e keni nis më 
herët,a ka me u shtru? 
Amir Hoxha - është duke u punu rruga “Ushtari i lirisë” me asfaltim,jo degëzime. 
Urim Suka - ju me kontratë e keni edhe degëzimin. 
Amir Hoxha - në kontratë përshkruhet  emri prej kapitaleve mirëpo në paramasë dhe kontratën që lidhet 
me operatorin,kontrata lidhet me paramasën për cilin projekt po bëhet fjalë dhe për atë ne e sqarojmë 
me qytetarët,e marrim një vendim prej Kryetarit dhe vazhdojmë. 
Urim Suka - kjo që the po e ngrit atë problemin që ne folëm për pikën e dytë,për buxhetin.Këto idetë 
fillestare duhet edhe në buxhet me i parapa. 
Enver Shabani - aq sa kam informacione me që janë informacione të sakta dhe mund ti verifikojë edhe 
Urimi,në vitin 2023 është e vërtetë që ka filluar shtrimi i asaj rruge,është bërë gërmimi i rrugës dhe 
shtrimi me zhavorr i asaj rruge.Rruga është 80 -90 metra e gjatë por problemi ka qenë se kompania nuk 
ka gjet ndonjë kompani tjetër që e bën shtrimin e asfaltit sepse çdo kompani që bën prodhimin e bazës 
së asfaltit ka thënë qe për mua është sasi e vogël dhe nuk kam llogari me sjell aspfalt në Vershec.Andaj 
edhe kompania në këtë rast e ka ndërpre punën por nuk është pagu asnjë cent sepse ka qenë një lloj 
ndëshkimi.Andaj paratë e parapara për Vërshec kanë shku suficit. 
Urim Suka - pajtohem me ato çka the por pyetja ishte se a ka m’u shtru këtë vit sepse prap këtë vit 
është në kontratë.A po zotohesh që të paktën vitin tjetër me shtru? 
Amir Hoxha - ju e dini mirë që me ligj buxhetin e bën Kryetari i komunës dhe ne jemi njesi për 
realizimin e këtyre punimeve.Te realizimi,e kam thënë qysh në asamblenë e parë që kemi me ngrit 
nivelin e kritereve për projektet që i bëjmë dhe keni me qenë dëshmitar që ka me vazhdu edhe viteve 
tjera.Prej hartimit të buxheteve deri te realizimi i projekteve janë njëqind probleme që ndodhin me 
qytetarët,me pronat,me lëshesat e ujërave e pretendimeve të ndryshme që tani neve na obligon me 
ndryshu.P.sh në Semetisht në tri rrugë kemi probleme pronësore dhe ne dytorohemi atë emërtim me 
ndryshu dhe me kërkesë të qytetarëve me marrë një vendim te Kryetari dhe me vendos investimin 
tjetërkund për shkak që paratë mos me na shku suficit. 
Astrit Salihu - si është bërë vlerësimi për punimet që kanë me u bë në instalimin dhe sanimin e ndriçimit 
publik?Si janë zgjedh këto fshatra e jo disa fshatra tjerë?A është definitive që në vitin 2027 ka me u 
punu në këto fshatra dhe fshatrat tjerë nuk do të kenë sanime në instalimin e ndriçimit publik? 
Amir Hoxha - ne kur i vendosim disa emërtime se ku kemi me punu,më vonë ne mundemi me kërkesë 
dhe ndryshime me vendos edhe dikund tjetër me punu mirëpo prioritet kanë fshatrat që kanë më pak 
ndriçim.Ndriçimi ka me u trajtu si një në komplet komunën varësisht prej specifikave dhe nevojave që 
ka me pas.Në paramasë janë të gjitha elementet që e përbëjnë ndriçimit publik dhe besoj që ka me u 
rregullu për sa i përket mirëmbajtjes dhe ndriçimit aktual. 
Astrit Salihu - sa e kuptova unë ka me pas investime në sanime por jo në shtimin e dritave të reja. 
Amir Hoxha - Paramasa peshon 40% të trupave të ri ndriçues dhe kryesisht peshën e ka në rivitalizimin 
e komplet ndriçimit publik sepse kemi pas problem të mëdhaja me paramasën paraprake. 
Antigona Zyba - si e kemi gjendjen me barna esenciale sepse e kam pa që ka shumë mungesa dhe 
barna bazë nuk ka. 
Kymete Bajraktari - gjendja nuk është e mire.Krejt problemi ne e dime që është te përmbaruesi që i 
ka marrë paratë mirëpo tash e kemi bërë një kërkesë dhe ka me u rregullu çështja e furnizimit me 
barna,më shumë me material shpenzues. 
Labinot Halitjaha - Po më shqetëson problemi i investimeve kapitale sidomos te 
mirëmbajtja.Ekzekutivi mendoj që duhet m’u fokusu më shumë te mirëmbajtja e projekteve të cilat i 
realizojmë sepse ne jemi duke realizu shumë projekte dhe janë duke shku shumë dëm.Në Mushtisht sa 
kam qenë drejtor mandatin e kaluara e kemi bërë një investim te fabrika lartë ku është punu një park  në 
vlerë 70.000,00€. Ai park është duke dështuar shkaku i mosmirëmbajtjes.Kam bërë kërkesë verbale 2-
3 herë te shefi i Eko Therandës.Nuk e di cila drejtori e ka përgjegjësi këtë por këtë kërkesë po e bëj prap 
dhe kam dëshirë me drejtu te Eko Theranda.Pyetje për Drejtorin e Arsimit.Mirëmbajtja në shkollën 

Mushtisht nuk është në nivelin e duhur sidomos te tualetet.Gjithështu kemi nevojë për asistente për 
fëmijë me nevoja të veqanta në shkollë sepse kemi fëmijë që kanë probleme serioze. 
Kryesuesi - te puna e mirëmbajtjes,Eko Theranda tash e ka marrë edhe një grup të punëtorëve për 
mirëmbajtje të hapësirave publike dhe nuk është duke i trajtu ende pjesët e parqeve e këndëve për lojëra 
mirëpo unë do ta kem një takim shumë shpejt me kryeshefin dhe bordin e drejtorëve dhe do ta ngriti si 
shqetësim edhe këtë pjesë,jo vetëm Mushtishtin por ku ka nevojë. 
Labinot Halitjaha - është mire që investimet kapitale me i drejtu nëpër drejtori të ndryshme dhe me 
përcaktu kush e mirëmban.P.sh në Semetisht parku i takon pjesës së kultures. 
Remzi Bajselmani - sa i përket mirëmbajtjes së shkollës më vjen keq për këtë situate që ke vërejt sepse 
janë punëtorët në Mushtisht dhe Mushtishti konsiderohet njëri prej vendeve që e ka më së miri gjendjen 
me furnizim me ujë dhe nuk ka arsye mos me qenë të pastra.Unë nuk kam marrë ndonjë vërejtje deri 
sot dhe do të kujdesemi menjëherë për me pa gjendjen aktuale.Sa i përket fëmijëve me nevoja të 
veçanta,është ekipi prej komunës për vlerësim pedagogjik prej 5 anëtarësh dhe për koiqidencë sot ka 
qenë ekipi në shkollën e Mushtishtit për me i evidentu rastet dhe me i rekomandu.Jemi kujdes që të ketë 
asistente për fëmijë me nevoja të veçanta por kërkesat janë të mëdhaja.Aktualisht kemi shënime që kanë 
nevojë për asistentë 50 fëmijë.Kufizimi i normave për këtë kategori është prej Ministrisë së Arsimit.Ka 
raste tepër të rënda që ekipi don me marrë vendim për me i rekomandu për shkollë speciale në Prizren 
por rezistojnë prindërit dhe  nuk e pranojnë si realitet. 

